
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

চয়নিকা
২৫




সুখ গেছে, আছে সুখের ছলনা
হৃদয়ে তোর,

প্রেম গেছে শুধু আছে প্রাণপণ
মিছে আদর।

কতই না জানি জেগেছ রজনী
করুণ দুখে,

সদয় নয়নে চেয়েছ আমার
মলিন মুখে।

পর-দুখ-ভার সহে নাকো আর,

লতায়ে পড়িছে দেহ সুকুমার,

তবু আসি আমি, পাষাণ হৃদয়
বড়ো কঠোর।

ঘুমাও, ঘুমাও, আঁখি ঢুলে আসে,
ঘুমে কাতর।







বৈশাখ, ১২৯২

—মানসী




নিষ্ফল কামনা








বৃথা এ ক্রন্দন।

বৃথা এ অনল-ভরা দুরন্ত বাসনা।

রবি অস্ত যায়।

অরণ্যেতে অন্ধকার আকাশেতে আলো,
সন্ধ্যা নত-আঁখি

ধীরে আসে দিবার পশ্চাতে।
বহে কি না বহে

বিদায়-বিষাদ-শ্রান্ত সন্ধ্যার বাতাস।

